ԱՄՓՈՓԱԹԵՐԹ
ՀԱՅՏԱՐԱՐԱՏՈՒ ՊԱՇՏՈՆԱՏԱՐ ԱՆՁԻ ՀԱՅՏԱՐԱՐԱԳՐՈՒՄ ՆԵՐԱՌՎԱԾ ՀՐԱՊԱՐԱԿՄԱՆ (ՏՐԱՄԱԴՐՄԱՆ) ԵՆԹԱԿԱ ՏՎՅԱԼՆԵՐԻ ՑԱՆԿԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 15-Ի N 1835-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ
	
	Առաջարկության հեղինակը,
Գրության ստացման ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխությունը

	1.
	Պետական վերահսկողական ծառայություն,

	1. «Հայտարարատու պաշտոնատար անձի հայտարարագրում ներառված հրապարակման (տրամադրման) ենթակա տվյալների ցանկը սահմանելու և Հայաստանի Հանրապետության կառավարության 2011 թվականի դեկտեմբերի 15-ի N 1835-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսել նշում դրա բնույթի մասին, ինչպես նաև ուժի մեջ մտնելու ժամկետը:
	1. Ընդունվել է
	1. «Հայտարարատու պաշտոնատար անձի հայտարարագրում ներառված հրապարակման (տրամադրման) ենթակա տվյալների ցանկը սահմանելու և Հայաստանի Հանրապետության կառավարության 2011 թվականի դեկտեմբերի 15-ի N 1835-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծում (այսուհետ՝ նաև Նախագիծ) կատարվել են համապատասխան փոփոխություններ

	
	
	2. Նախագծի հավելվածում դրա մասերին հղումներ կատարելիս պահպանել «Նորմատիվ իրավական ակտերի մասին» ՀՀ օրենքի 17-րդ հոդվածի 7-րդ մասի պահանջները՝ հաշվի առնելով նաև «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասով նախատեսված կարգավորումները:

Օրինակ՝ նշված հավելվածի 1-ին կետի 34-րդ ենթակետի «ա» պարբերության «հավելվածի 1-ին մասի 4-րդ կետի բ-ը ենթակետերի տվյալները» բառերն առաջարկում ենք փոխարինել «հավելվածի 1-ին կետի 4-րդ ենթակետի «բ»-«ը» պարբերության տվյալները» բառերով:
	2. Ընդունվել է
	2. Նախագծում կատարվել են համապատասխան փոփոխություններ

	
	
	3. Նախագծի հավելվածում գործարքի մյուս կողմին վերաբերող դրույթները հանել, նկատի ունենալով, որ առանց անձնական տվյալների սուբյեկտի համաձայնության այդ տվյալների հրապարակումը (տրամադրումը), մեր գնահատմամբ, հակասում է «Անձնական տվյալների պաշտպանության մասին» ՀՀ օրենքի 26-րդ հոդվածին:
Միաժամանակ, հայտնում ենք, որ Նախագծի հավելվածով նախատեսված՝ պաշտոնատար անձի հետ փոխկապակցված անձանց (հատկապես՝ պաշտոնատար անձի խնամակալության և հոգաբարձության տակ գտնվող, ինչպես նաև նրա հետ մերձավոր ազգակցությամբ կամ խնամիությամբ կապված համատեղ չբնակվող անձանց) տվյալները հրապարակելիս (տրամադրելիս) անհրաժեշտ է առաջնորդվել ՀՀ Սահմանդրության 31-րդ, 34-րդ հոդվածներով և «Անձնական տվյալների պաշտպանության մասին» ՀՀ օրենքով նախատեսված կարգավորումներով և նախատեսել համապատասխան կառուցակարգեր այդ անձանց՝ ՀՀ Սահմանադրությամբ և օրենքներով երաշխավորված իրավունքները պաշտպանելու համար: Ընդ որում, նախագծի հիմնավորմամբ ներկայացված այն փաստարկը, որ Կոռուպցիայի կանխարգելման գործում չափազանց կարևորվում է հանրային ծառայության մեջ գտնվող անձի ընտանիքի անդամների գործունեության և ունեցվածքի նկատմամբ իրական հանրային վերահսկողության իրականացման համար համարժեք թափանցիկության և հաշվետվողականության մեխանիզմների ստեղծումը, ինքնին չի նշանակում, որ այդ մեխանիզմները պետք է ստեղծվեն և գործնականում կիրառվեն հանրային ծառայության մեջ գտնվող անձի հետ փոխկապակցված անձանց իրավունքները հանրային վերահսկողության իրականացման իրավունքի նկատմամբ ստորադասելու եղանակով: Ավելին, համաձայն ՀՀ Սահմանադրության 31-րդ հոդվածի 2-րդ մասի՝ մասնավոր և ընտանեկան կյանքի անձեռնմխելիության իրավունքը կարող է սահմանափակվել միայն օրենքով (...), իսկ «Անձնական տվյալների պաշտպանության մասին» ՀՀ օրենքով նախատեսված կարգավորումներից բխում է, որ անձնական տվյալները (այդ թվում՝ հատուկ կատեգորիայի անձնական տվյալները) առանց տվյալների սուբյեկտի համաձայնության չեն կարող օգտագործվել այլ նպատակներով և չեն կարող փախանցվել այլ անձանց, հետևապես, առաջարկում ենք Նախագծով նախատեսել հատուկ կարգավորում առ այն, որ պաշտոնատար անձի հետ փոխկապակցված անձանց տվյալները կարող են հրապարակվել (տրամադրվել) բացառապես անձնական տվյալների սուբյեկտի գրավոր համաձայնությամբ կամ նախատեսել տվյալ անձանց իրավունքների պաշտպանությանն ուղղված այլ մեխանիզմներ:
	3. Ընդունվել է մասնակի
	3. «Անձնական տվյալների պաշտպանության մասին» ՀՀ օրենքի  համակարգային վերլուծության արդյունքում, ակնհայտ է, որ սույն իրավահարաբերությունը առնչվում է երկու կարևորագույն՝ օրինականության և համաչափության  սկզբունքների: Սույն օրենքի համաձայն՝  անձնական տվյալներ մշակողը պարտավոր է անձնական տվյալները մշակել այն նվազագույն քանակով, որն անհրաժեշտ է օրինական նպատակներին հասնելու համար: Տվյալ պարագայում հայտարարատու անձի կողմից գործարքի մյուս կողմի վերաբերյալ հայտարարագրման ենթակա տվյալներն են վերջինիս անուն, ազգանուն, հայրանունը, ինչպես նաև հասցեն: Հաշվի առնելով «Անձնական տվյալների պաշտպանության մասին» ՀՀ օրենքի այն պահանջը, որ տվյալների մշակումը պետք է հետապնդի օրինական նպատակ, դրան հասնելու միջոցները պետք է լինեն պիտանի, անհրաժեշտ և չափավոր՝ որոշակի տարբերակված մոտեցում է դրսևորվում այս 2 տվյալների հրապարակման տեսանկյունից: Հրապարակման ենթակա տվյալների ցանկը սահմանելիս կարևորվում են այն տվյալների հրապարակումը, որոնք անհրաժեշտ են հանրային հաշվետվողականության, հայտարարագրման ենթակա տվյալների թափանցիկության ապահովման նպատակով, որպեսզի հասարակությունը ինքնին հնարավորություն ունենա՝ ստուգելու  գործարքի կողմերի բարեխղճությունը, գործարքում կոռուպցիոն ռիսկերի բացակայությունը: Հետևաբար, եթե գործարքի մյուս կողմի հասցեի՝ որպես անձնական տվյալի մշակումը չի հետապնդի օրինաչափ նպատակ, այն պատճառաբանությամբ, որ այդ տվյալը անհրաժեշտ և չափավոր չէ վերոհիշյալ նպատակին հասնելու տեսանկյունից, ապա գործարքի մյուս կողմի անվան, ազգանվան, հայրանվան հրապարակումը բխում է «Անձնական տվյալների պաշտպանության մասին» ՀՀ օրենքով սահմանված համաչափության սկզբունքից:
Հարկ է նշել, որ գործարքի մյուս կողմի անուն, ազգանուն, հայրանունը հրապարակելը չի հակասում «Անձնական տվյալների պաշտպանության մասին» ՀՀ օրենքի 26-րդ հոդվածի պահանջին: Նախ, վերոնշյալ տվյալը չի համարվում  հատուկ կատեգորիայի անձնական տվյալ, իսկ առանց անձնական տվյալների սուբյեկտի համաձայնության անձնական տվյալները երրորդ անձանց փոխանցելու կամ տվյալներից օգտվելու հնարավորություն տրամադրելու մշակողի իրավունքը բխում է Հանրային ծառայության մասին ՀՀ  օրենքից: Դեռ ավելին, ՀՀ կառավարության կողմից է սահմանվում ինչպես հայտարարագրման, այնպես էլ հրապարակման ենթակա տվյալների ցանկը:  Բացի այդ, Կոռուպցիայի կանխարգելման հանձնաժողովը ապահովվում է վերոնշյալ տվյալի բավարար պաշտպանության մակարդակը և այն որևէ կերպ չի վտանգվում՝ համապատասխան անձնական տվյալները հրապարակվելու պարագայում:
Ուտի, գործարքի մյուս կողմի անուն, ազգանուն, հայրանունը հրապարակման ենթակա անհրաժեշտ, չափավոր և պիտանի տվյալ է: Բացի այդ այս տվյալի մշակումը, այն է՝ հրապարակումը, իրականացվում է օրինական և որոշակի նպատակներով, որպիսի պայմաններում  բացառվում է դրա օգտագործումը այլ նպատակներով: 
Միևնույն ժամանակՆախագծում կատարված փոփոխությունների արդյունքում մերձավոր ազգակցությամբ կամ խնամիությամբ կապված անձանց տվյալները ենթակա չեն հրապարակման:


	2.
	ՀՀ մարդու իրավունքների պաշտպան,
Գրություն թիվ 
01/13.7/852-20, 

2020-02-28
	1. «Հայտարարատու պաշտոնատար անձի հայտարարագրում ներառված հրապարակման (տրամադրման) ենթակա տվյալների ցանկը սահմանելու և Հայաստանի Հանրապետության կառավարության 2011 թվականի դեկտեմբերի 15-ի թիվ 1835-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի
 լուծումներով՝ որպես հայտարարագրման ժամանակ հրապարակման (տրամադրման) ենթակա տվյալ, դրամական միջոցների (բանկային հաշիվների մնացորդների, էլեկտրոնային հաշիվների, կրիպտոարժույթի և կանխիկ դրամի) դեպքում, ի թիվս այլ տվյալների՝ նախատեսված է այդ դրամական միջոցների ծագման աղբյուրը (Նախագծի հավելվածի 1-ին կետի 21-23-րդ ենթակետեր և 2-րդ կետի 12-14-րդ կետեր):
Մինչդեռ, «Հանրային ծառայության մասին» ՀՀ օրենքի 40-րդ հոդվածի 3-րդ մասի 6-րդ կետի համաձայն՝ գույքը հայտարարագրելիս դրամական միջոցի դեպքում նշվում են դրամական միջոցի չափը և արժույթը: Հարկ է նկատել նաև, որ ««Հանրային ծառայության մասին» օրենքում փոփոխություններ և լրացումներ կատարելու մասին» ՀՀ օրենքի նախագծի լուծումներով ևս սահմանվել է, որ դրամական միջոցների դեպքում հայտարարագրման են ենթակա դրամական միջոցի չափը և արժույթը:

Փաստորեն, Նախագծով հայտարարագրի ձևանմուշի մեջ ներառվել է այնպիսի տվյալ, որը սահմանված չէ «Հանրային ծառայության մասին» ՀՀ օրենքով, և հետևաբար՝ հայտարարատու պաշտոնատար անձի և նրա ընտանիքի անդամի վրա դրվում է օրենքի կարգավորումներից չբխող տվյալի հրապարակման (տրամադրման) պարտականություն:

Սահմանադրության 5-րդ հոդվածի 2-րդ մասի համաձայն՝ օրենքները պետք է համապատասխանեն սահմանադրական օրենքներին, իսկ ենթաօրենսդրական նորմատիվ իրավական ակտերը՝ սահմանադրական օրենքներին և օրենքներին: Սահմանադրական այս նորմի պահպանման անհրաժեշտությունից ելնելով՝ անհրաժեշտ է զերծ մնալ հայտարարատու պաշտոնատար անձի հայտարարագրում ներառված հրապարակման (տրամադրման) ենթակա տվյալների ցանկում այնպիսի պահանջներ սահմանելուց, որոնք չեն բխում «Հանրային ծառայության մասին» ՀՀ օրենքի կարգավորումներից:

Վիճարկվող նորմի կապակցությամբ ուշագրավ է նաև, որ ««Հանրային ծառայության մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ Մարդու իրավունքների պաշտպանի ներկայացրած նկատառումներում առաջարկվել է հնարավոր կոռուպցիոն ռիսկերի բացահայտման նպատակով դրամական միջոցի չափից և արժույթից բացի հայտարարագրում նշել  նաև դրա ստացման աղբյուրը:

Թեև Մարդու իրավունքների պաշտպանը հիմնավոր և նպատակահարմար է համարում հայտարարագրում նաև դրամական միջոցների ստացման (ծագման) աղբյուրը նշելը՝ այնուամենայնիվ, քանի դեռ այդ պահանջն օրենքի մակարդակում իր ամրագրումը չի ստացել, այդ պահանջը ենթաօրենսդրական նորմատիվ իրավական ակտով սահմանելը խնդրահարույց է:
	1. Ընդունվել է
	1. Նախագծում կատարվել են համապատասխան փոփոխություններ: 


	
	
	2. Նախագծում առկա են «Հանրային ծառայության մասին» ՀՀ օրենքի կարգավորումների հետ անհամապատասխանության այլ դրսևորումներ ևս:

Մասնավորապես, «Հանրային ծառայության մասին» ՀՀ օրենքի 40-րդ հոդվածի 3-րդ մասի 1-ին կետի համաձայն՝ գույքը հայտարարագրելիս անշարժ գույքի դեպքում նշվում են՝ անշարժ գույքի տեսակը, գտնվելու վայրի հասցեն, գույքի հաշվառման համարը, սեփականության տեսակը (անձնական կամ ընդհանուր), ընդհանուր բաժնային սեփականության դեպքում՝ հայտարարատու համասեփականատիրոջ բաժինը, գույքը ձեռք բերելու տարին և եղանակը: Մինչդեռ, Նախագծի հավելվածի 1-ին կետի 6-րդ ենթակետով որպես հայտարարատու պաշտոնատար անձի, նրա խնամակալության և հոգաբարձության տակ գտնվող անձանց կողմից տվյալ տարվա ընթացքում ձեռք բերված անշարժ գույքի վերաբերյալ տվյալներ նախատեսված են՝ սեփականատիրոջ անունը, ազգանունը, հայրանունը, անշարժ գույքի տեսակը, սեփականության իրավունքի տեսակը (համատեղ, բաժնային), հայտարարատու սեփականատիրոջ բաժինը, գտնվելու վայրը՝ երկիր, մարզ, համայնք, անշարժ գույքը ձեռք բերելու օրը, ամիսը, տարին, անշարժ գույքը ձեռք բերելու եղանակը, ձեռքբերված անշարժ գույքի գինը (արժեքը), արժույթը, մակերեսը, գործարքի մյուս կողմի անվանումը կամ անունը, ազգանունը, հայրանունը: 
Ակնհայտ է, որ ձեռքբերված անշարժ գույքի գինը (արժեքը), արժույթը, մակերեսը, գործարքի մյուս կողմի անվանումը կամ անունը, ազգանունը, հայրանունը հրապարակելու (տրամադրելու) պահանջը չի բխում «Հանրային ծառայության մասին» ՀՀ օրենքի կարգավորումներից:

Ստացվում է, որ այս դեպքում ևս Նախագծով հայտարարատու պաշտոնատար անձի և նրա ընտանիքի անդամի վրա դրվում է այնպիսի տվյալի հրապարակման (տրամադրման) պարտականություն, որը սահմանված չէ օրենքով: Մյուս կողմից, Նախագծում չի ներառվել անշարժ գույքի հաշվառման համարը՝ որպես հայտարարատու պաշտոնատար անձի և նրա ընտանիքի անդամի կողմից հայտարարագրում ներառված հրապարակման (տրամադրման) ենթակա տվյալ:

Սույն նկատառումը հավասարապես վերաբերելի է նաև անշարժ գույքի վերաբերյալ տվյալներ պարունակող մյուս՝ 7-րդ ենթակետին:
	2. Չի ընդունվել
	2. «Հանրային ծառայության մասին» ՀՀ օրենքով հայտարարագրման ենթակա տարբեր տվյալներ են սահմանվել՝ կախված նրանից պաշտոնեական պարտականություններն ստանձնելու, դադարեցնելու, թե  տարեկան հայտարարագիր է ներկայացվում: Սույն օրենքի 40-րդ հոդվածի 4-րդ մասի համաձայն՝ տարեկան հայտարարագրում ներառվում են նաև տվյալ տարվա (հունվարի 1-ից մինչև դեկտեմբերի 31-ը ներառյալ) ընթացքում հայտարարագրման ենթակա անշարժ գույք, տրանսպորտի միջոց, թանկարժեք գույք ձեռք բերելու կամ օտարելու գործարքները՝ նշելով գույքի տեսակը, ձեռք բերելու կամ օտարելու օրը, ամիսը, տարին, եղանակը, արժեքը (գինը), արժույթը, գործարքի մյուս կողմի անվանումը կամ անունը, ազգանունը, հայրանունը, հասցեն: Հետևաբար Նախագծով սահմանված հրապարակման ենթակա տվյալները համապատասխանում են «Հանրային ծառայության մասին» ՀՀ օրենքի պահանջներին:
 «Հանրային ծառայության մասին» ՀՀ օրենքի համաձայն՝ 

անշարժ գույքի գտնվելու վայրը կարող է հրապարակվել՝ առանց դրա հասցեն և այն նույնականացնող տվյալները հրապարակելու: Անշարժ գույքի հաշվառման համարը գույքը նույնականացնող տվյալ է, ինչը, սույն նորմի պահանջի համաձայն,  ենթակա չէ հրապարակման:

	
	
	3. Նախագծի հավելվածի 1-ին կետի 9-12-րդ ենթակետերով սահմանվել է, որ տրանսպորտային միջոցի հայտարարագրման ժամանակ հայտարարագրում պետք է նշվեն՝ հայտարարատու սեփականատիրոջ անունը, ազգանունը, հայրանունը, տվյալ տարվա սկզբում առկա տրանսպորտի միջոցի տեսակը, մակնիշը, սերիան, թողարկման տարին, տրանսպորտի միջոցի  ձեռք բերելու օրը, ամիսը, տարին, տրանսպորտի միջոցի ձեռք բերելու եղանակը, տրանսպորտի միջոցի ձեռքբերման գինը (արժեքը), արժույթը, գործարքի մյուս կողմի անվանումը կամ անունը, ազգանունը, հայրանունը:
Մինչդեռ, «Հանրային ծառայության մասին» ՀՀ օրենքի 40-րդ հոդվածի 3-րդ մասի 2-րդ կետի համաձայն՝ տրանսպորտային միջոցը հայտարարագրելիս նշվում են՝ տրանսպորտի տեսակը, մակնիշը, սերիան, թողարկման տարին, նույնականացման համարը, ձեռք բերելու տարին և եղանակը: Ի թիվս նշված տվյալների՝ ««Հանրային ծառայության մասին» օրենքում փոփոխություններ և լրացումներ կատարելու մասին» ՀՀ օրենքի նախագծով նախատեսվում է տրանսպորտային միջոցը հայտարարագրելիս նշել նաև գործարքի արժեքը, նշել, թե ումից է այն ձեռք բերվել և նրանց միջև առկա կապի բնույթը: 

Այս դեպքում Նախագծով սահմանվել է տրանսպորտային միջոցի ձեռքբերման օրն ու ամիսը, ինչպես նաև դրա արժույթը հայտարարագրում նշելու պահանջ, ինչը, սակայն, չի բխում «Հանրային ծառայության մասին» ՀՀ օրենքի թե՛ գործող և թե՛ նախագծային կարգավորումներից: Հետևաբար, անհրաժեշտ է տրանսպորտային միջոցի հայտարարագրման ենթակա տվյալները Նախագծով համապատասխանեցնել «Հանրային ծառայության մասին» ՀՀ օրենքով սահմանված պահանջներին:
	3. Չի ընդունվել
	3. «Հանրային ծառայության մասին» ՀՀ օրենքի 40-րդ հոդվածի 4-րդ մասի համաձայն՝ տարեկան հայտարարագրում ներառվում են նաև տվյալ տարվա (հունվարի 1-ից մինչև դեկտեմբերի 31-ը ներառյալ) ընթացքում հայտարարագրման ենթակա տրանսպորտի միջոցի ձեռք բերելու կամ օտարելու օրը, ամիսը, տարին, արժեքը (գինը), արժույթը (...):
Հետևաբար Նախագծով սահմանված հրապարակման ենթակա տվյալները համապատասխանում են «Հանրային ծառայության մասին» ՀՀ օրենքի պահանջներին:



	
	
	4. Հաջորդ անհամապատասխանությունը վերաբերում է Նախագծի հավելվածի 1-ին կետի 13-րդ և 14-րդ ենթակետերին, որոնցով սահմանվել է, որ բաժնային արժեթղթերի և այլ ներդրումների, ինչպես նաև պարտքային և այլ արժեթղթերի հայտարարագրման ժամանակ հայտարարագրում պետք է նշվեն հայտարարատու սեփականատիրոջ անունը, ազգանունը, հայրանունը, ընկերության լրիվ անվանումը, արժեթղթի կամ այլ ներդրման տեսակը, ձեռքբերման ամսաթիվը, ձեռքբերման եղանակը, տվյալ տարվա սկզբում առկա բաժնային արժեթղթի կամ այլ ներդրման արժեքը (գինը), արժույթը, բաժնեմասնակցության %-ը, տվյալ տարվա վերջում առկա բաժնային արժեթղթի կամ այլ ներդրման արժեքը (գինը), արժույթը, բաժնեմասնակցության %-ը, գործարքի մյուս կողմի անվանումը կամ անունը, ազգանունը, հայրանունը:
Մինչդեռ, «Հանրային ծառայության մասին» ՀՀ օրենքի 40-րդ հոդվածի 3-րդ մասի 3-րդ կետի համաձայն՝ արժեթղթերը և (կամ) այլ ներդրումները հայտարարագրելիս նշվում են արժեթղթի և (կամ) այլ ներդրման տեսակը, գինը (արժեքը), ձեռք բերելու տարին: Ի թիվս նշված տվյալների՝ ««Հանրային ծառայության մասին» օրենքում փոփոխություններ և լրացումներ կատարելու մասին» ՀՀ օրենքի նախագծով նախատեսվում է արժեթղթերը և (կամ) այլ ներդրումները հայտարարագրելիս հայտարարագրում նշել նաև գործարքի արժեքը, նշել, թե ումից է այն ձեռք բերվել և նրանց միջև առկա կապի բնույթը:
Այս դեպքում Նախագծով սահմանվել է արժեթղթերի ձեռքբերման եղանակը, արժույթը և բաժնեմասնակցության տոկոսը հայտարարագրում նշելու պահանջ, ինչը ևս չի բխում «Հանրային ծառայության մասին» ՀՀ օրենքի թե՛ գործող և թե՛ նախագծային կարգավորումներով: Հետևաբար, անհրաժեշտ է արժեթղթերի հայտարարագրման ենթակա տվյալները Նախագծով համապատասխանեցնել «Հանրային ծառայության մասին» ՀՀ օրենքով սահմանված պահանջներին:
	4. Չի ընդունվել
	4. «Հանրային ծառայության մասին» ՀՀ օրենքի 40-րդ հոդվածի 5-րդ մասի համաձայն՝ արժեթղթի և (կամ) այլ ներդրման դեպքում տարեկան հայտարարագրում ներառվում են տվյալ տարվա հունվարի 1-ի և դեկտեմբերի 31-ի դրությամբ արժեթուղթը և (կամ) այլ ներդրումը՝ նշելով արժեթղթի տեսակը, ձեռք բերելու օրը, ամիսը, տարին, եղանակը, արժեքը (գինը), արժույթը (…):
Հետևաբար Նախագծով սահմանված հրապարակման ենթակա տվյալները համապատասխանում են «Հանրային ծառայության մասին» ՀՀ օրենքի պահանջներին:



	
	
	5. Նախագծի հավելվածի 1-ին կետի 15-րդ ենթակետով սահմանվել է, որ հանձնված և վերադարձված փոխառության հայտարարագրման ժամանակ հայտարարագրում պետք է նշվեն՝ հայտարարատու պարտատիրոջ անունը, ազգանունը, հայրանունը, տվյալ տարվա սկզբում առկա փոխառության գումարը և արժույթը, տվյալ տարվա վերջում առկա փոխառության գումարը և արժույթը, պարտապանի անվանումը կամ անունը, ազգանունը, հայրանունը:
Մինչդեռ, «Հանրային ծառայության մասին» ՀՀ օրենքի 40-րդ հոդվածի 3-րդ մասի 4-րդ կետի համաձայն՝ հանձնված, վերադարձված փոխառությունները հայտարարագրելիս նշվում են պարտապանի անվանումը կամ ազգանունը, անունը, հայրանունը, հասցեն, փոխառության գումարը (չափը), փոխառության արժույթը:

Փաստորեն, փոխառության հայտարարագրման դեպքում պարտապանի հասցեն հայտարարագրում նշելու օրենքի պահանջը չի ամրագրվել Նախագծով: Ուստի, անհրաժեշտ է այդ տվյալը ևս ներառել Նախագծի համապատասխան կարգավորումներում:
	5. Չի ընդունվել
	5. «Հանրային ծառայության մասին» ՀՀ օրենքի 40-րդ հոդվածի 6-րդ մասի համաձայն՝ փոխառության դեպքում տարեկան հայտարարագրում ներառվում են տվյալ տարվա հունվարի 1-ի և դեկտեմբերի 31-ի դրությամբ հանձնված կամ վերադարձված փոխառության գումարը (չափը) և արժույթը, պարտապանի անվանումը կամ ազգանունը, անունը, հայրանունը, հասցեն:
Միևնույն ժամանակ անձնական տվյալների պաշտպանության նկատառումներից ելնելով՝ Նախագծի համաձայն այս տվյալը ենթակա չէ հրապարակման:

	
	
	6. Նախագծի հավելվածի 1-ին կետի 17-20-րդ ենթակետերով սահմանվել է, որ թանկարժեք գույք հայտարարագրելիս հայտարարագրում պետք է նշվեն՝  հայտարարատու սեփականատիրոջ անունը, ազգանունը, հայրանունը, տվյալ տարվա սկզբում առկա թանկարժեք գույքի տեսակը, թանկարժեք գույքի նկարագրությունը, թանկարժեք գույքը ձեռք բերելու տարին, թանկարժեք գույքը ձեռք բերելու եղանակը, արժեքը (գինը), արժույթը, գործարքի մյուս կողմի անվանումը կամ անունը, ազգանունը, հայրանունը:
Մինչդեռ, «Հանրային ծառայության մասին» ՀՀ օրենքի 40-րդ հոդվածի 3-րդ մասի 5-րդ կետի համաձայն՝ թանկարժեք գույքը հայտարարագրելիս նշվում են՝ գույքի անվանումը, նկարագրությունը, գույքը ձեռք բերելու տարին և եղանակը: Ի թիվս նշված տվյալների՝ ««Հանրային ծառայության մասին» օրենքում փոփոխություններ և լրացումներ կատարելու մասին» ՀՀ օրենքի նախագծով նախատեսվում է թանկարժեք գույքը հայտարարագրելիս նշել նաև գործարքի արժեքը, նշել, թե ումից է այն ձեռք բերվել և նրանց միջև առկա կապի բնույթը: 

Փաստորեն, Նախագծով սահմանվել է թանկարժեք գույքի արժույթը հայտարարագրում նշելու պահանջ, ինչը, սակայն, չի բխում «Հանրային ծառայության մասին» ՀՀ օրենքի թե՛ գործող և թե՛ նախագծային կարգավորումներից: Հետևաբար, անհրաժեշտ է թանկարժեք գույքի հայտարարագրման ենթակա տվյալները Նախագծով համապատասխանեցնել «Հանրային ծառայության մասին» ՀՀ օրենքով սահմանված պահանջներին:
	6. Չի ընդունվել
	6. «Հանրային ծառայության մասին» ՀՀ օրենքի 40-րդ հոդվածի 4-րդ մասի համաձայն՝ տարեկան հայտարարագրում ներառվում են նաև տվյալ տարվա (հունվարի 1-ից մինչև դեկտեմբերի 31-ը ներառյալ) ընթացքում հայտարարագրման ենթակա թանկարժեք գույք ձեռք բերելու կամ օտարելու գործարքները՝ նշելով գույքի տեսակը, ձեռք բերելու կամ օտարելու օրը, ամիսը, տարին, եղանակը, արժեքը (գինը), արժույթը, գործարքի մյուս կողմի անվանումը կամ անունը, ազգանունը, հայրանունը, հասցեն:

	
	
	7. Նախագծի հավելվածի 1-ին կետի 17-20-րդ, 46-49-րդ ենթակետերով և 2-րդ կետի 11-րդ և 31-րդ ենթակետերով որպես թանկարժեք գույքի դրամական շեմ սահմանված է 8 մլն ՀՀ դրամը: Նշված չափը թեև համապատասխանում է «Հանրային ծառայության մասին» ՀՀ օրենքի գործող կարգավորումներին, սակայն նկատենք, որ ««Հանրային ծառայության մասին» օրենքում փոփոխություններ և լրացումներ կատարելու մասին» ՀՀ օրենքի նախագծով այդ շեմը նվազեցվել է՝ դառնալով 5 մլն ՀՀ դրամ:
Թեև Նախագծի հիմնավորումներում նշվել է, որ Նախագծով առաջարկվող կարգավորումները ժամանակավոր լուծում են մինչև ««Հանրային ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի ընդունումը՝ այնուամենայնիվ հարկ է նշել, որ Նախագծով առաջարկվող դրույթների գործողության ժամկետներ նշված չեն: 
	7. Ընդունվել է 
	7. Նախագծում կատարվել են համապատասխան փոփոխություններ

	3.
	ՀՀ վիճակագրական կոմիտե,

Գրություն թիվ 
Ե/351-20, 

2020-02-28
	
1. Որոշման նախագծի հավելվածի 1-ին կետի 6-րդ և 7-րդ ենթակետերի <<թ.>>, 10-րդ, 11-րդ և 13-րդ ենթակետերի <<ը.>>, 14-րդ և 18-րդ ենթակետերի <<է.>>, 15-րդ ենթակետի <<դ.>>, 24-րդ ենթակետի <<գ.>>, 2-րդ կետի 9-րդ ենթակետի <<բ.>>, 15-րդ կետի <<գ.>> պարբերություններում նշված <<գործարքի մյուս կողմի անվանումը կամ անունը, ազգանունը, հայրանունը.>>, <<պարտապանի անվանումը կամ անունը, ազգանունը, հայրանունը.>> և <<...ֆիզիկական անձի անվանումը>> տվյալների հրապարակայնացումն անհրաժեշտ է դիտարկել  Սահմանադրության 34-րդ հոդվածի, ինչպես նաև անձնական տվյալների պաշտպանությանը վերաբերող մանրամասները սահմանող՝ <<Անձնական տվյալների պաշտպանության մասին>> օրենքի (այսուհետ՝ Օրենք) տեսանկյունից: Խնդրո առարկա անձնական տվյալները կարող են խախտել Օրենքով սահմանված անձնական տվյալներ մշակելու հիմնական սկզբունքներ: Այսպես, օրինակ՝ Որոշման նախագծի հավելվածի 15-րդ ենթակետի <<դ.>> պարբերության համաձայն հայտարարատու պաշտոնատար անձի, նրա խնամակալության և հոգաբարձության տակ գտնվող անձանց հանձնված և վերադարձված փոխառությունների դեպքում ի թիվս այլ տվյալների հրապարակայնացվում են նաև պարտապանի անվանումը կամ անունը, ազգանունը, հայրանունը, ինչը չի բխում.

1) Օրենքի 4-րդ հոդվածով սահմանված օրինականության սկզբունքից, այն է՝ <<Անձնական տվյալները մշակվում են օրինական և որոշակի նպատակներով և առանց տվյալների սուբյեկտի համաձայնության չեն կարող օգտագործվել այլ նպատակներով>> (2-րդ մաս): Տվյալ  դեպքում (ինչպես նաև  Որոշման նախագծի վերոհիշյալ կետերով նշված մյուս դեպքերում) պաշտոնատար անձի կողմից անձնական տվյալի հրապարակայնացումը չի բացառում միջանձնային կոնֆլիկտների կամ հարաբերությունների սրման, ինչպես նաև չի բացառվում, որ անձնական տվյալի սուբյեկտը կարող է չտալ համաձայնություն իր անձնական տվյալների հրապարակման նպատակով, կամ եթե անգամ նախատեսվի տվյալի սուբյեկտի պարտադիր համաձայնություն, ապա ինչ եղանակով է այն ամրագրվելու,

2) Օրենքի 5-րդ հոդվածով սահմանված համաչափության սկզբունքից, այն է՝ <<Արգելվում է անձնական տվյալների մշակումը, եթե տվյալները մշակելու նպատակին հնարավոր է հասնել ապանձնավորված կերպով:>> (մաս 4-րդ): 
	1. Ընդունվել է մասնակի
	1. «Անձնական տվյալների պաշտպանության մասին» ՀՀ օրենքի  համակարգային վերլուծության արդյունքում, ակնհայտ է, որ սույն իրավահարաբերությունը առնչվում է երկու կարևորագույն՝ օրինականության և համաչափության  սկզբունքների: Սույն օրենքի համաձայն՝  անձնական տվյալներ մշակողը պարտավոր է անձնական տվյալները մշակել այն նվազագույն քանակով, որն անհրաժեշտ է օրինական նպատակներին հասնելու համար: Տվյալ պարագայում հայտարարատու անձի կողմից գործարքի մյուս կողմի վերաբերյալ հայտարարագրման ենթակա տվյալներն են վերջինիս անուն, ազգանուն, հայրանունը, ինչպես նաև հասցեն: Հաշվի առնելով «Անձնական տվյալների պաշտպանության մասին» ՀՀ օրենքի այն պահանջը, որ տվյալների մշակումը պետք է հետապնդի օրինական նպատակ, դրան հասնելու միջոցները պետք է լինեն պիտանի, անհրաժեշտ և չափավոր՝ որոշակի տարբերակված մոտեցում է դրսևորվում այս 2 տվյալների հրապարակման տեսանկյունից: Հրապարակման ենթակա տվյալների ցանկը սահմանելիս կարևորվում են այն տվյալների հրապարակումը, որոնք անհրաժեշտ են հանրային հաշվետվողականության, հայտարարագրման ենթակա տվյալների թափանցիկության ապահովման նպատակով, որպեսզի հասարակությունը ինքնին հնարավորություն ունենա՝ ստուգելու  գործարքի կողմերի բարեխղճությունը, գործարքում կոռուպցիոն ռիսկերի բացակայությունը: Հետևաբար, եթե գործարքի մյուս կողմի հասցեի՝ որպես անձնական տվյալի մշակումը չի հետապնդի օրինաչափ նպատակ, այն պատճառաբանությամբ, որ այդ տվյալը անհրաժեշտ և չափավոր չէ վերոհիշյալ նպատակին հասնելու տեսանկյունից, ապա գործարքի մյուս կողմի անվան, ազգանվան, հայրանվան հրապարակումը բխում է «Անձնական տվյալների պաշտպանության մասին» ՀՀ օրենքով սահմանված համաչափության սկզբունքից:
Հարկ է նշել, որ գործարքի մյուս կողմի անուն, ազգանուն, հայրանունը հրապարակելը չի հակասում «Անձնական տվյալների պաշտպանության մասին» ՀՀ օրենքի 26-րդ հոդվածի պահանջին: Նախ, վերոնշյալ տվյալը չի համարվում  հատուկ կատեգորիայի անձնական տվյալ, իսկ առանց անձնական տվյալների սուբյեկտի համաձայնության անձնական տվյալները երրորդ անձանց փոխանցելու կամ տվյալներից օգտվելու հնարավորություն տրամադրելու մշակողի իրավունքը բխում է Հանրային ծառայության մասին ՀՀ  օրենքից: Դեռ ավելին, ՀՀ կառավարության կողմից է սահմանվում ինչպես հայտարարագրման, այնպես էլ հրապարակման ենթակա տվյալների ցանկը:  Բացի այդ, Կոռուպցիայի կանխարգելման հանձնաժողովը ապահովվում է վերոնշյալ տվյալի բավարար պաշտպանության մակարդակը և այն որևէ կերպ չի վտանգվում՝ համապատասխան անձնական տվյալները հրապարակվելու պարագայում:
Ուտի, գործարքի մյուս կողմի անուն, ազգանուն, հայրանունը հրապարակման ենթակա անհրաժեշտ, չափավոր և պիտանի տվյալ է: Բացի այդ այս տվյալի մշակումը, այն է՝ հրապարակումը, իրականացվում է օրինական և որոշակի նպատակներով, որպիսի պայմաններում  բացառվում է դրա օգտագործումը այլ նպատակներով:
Միևնույն ժամանակ ֆինանսական կայունության ապահովման նպատակով, ավանդի պարագայում բանկի անվանման , ինչպես նաևարժեթղթեր թողարկող այլ ներդրումների դեպքում՝ ընկերության անվանումը կազմակերպության անվանման հրապարակումը։


	
	
	2. Որոշման նախագծի 1-ին կետի 16-րդ ենթակետի <<դ.>> և 2-րդ կետի 10-րդ ենթակետի <<բ.>> պարբերություններում պահանջվում է հանրայնացնել (հրապարակել) տվյալներ հայտարարատու պաշտոնատար անձի, նրա խնամակալության և հոգաբարձության տակ գտնվող անձանց hանձնած և վերադարձված ավանդների և հայտարարատու պաշտոնատար անձի, նրա խնամակալության և հոգաբարձության տակ գտնվող անձանց՝ պաշտոնեական պարտականությունները ստանձնելու կամ դադարեցնելու օրվա դրությամբ հանձնված ավանդների գտնվելու բանկի անվանումը:  Պետք է նշել, որ տեղեկատվական տեխնոլոգիաների սրընթաց զարգացման արդի միտումներին զուգընթաց համանման զարգացում են ապրում նաև կիբերհանցագործությունները: Նման պայմաններում վերոնշյալ անձինք խնդրո առարկա տվյալների հանրայնացման (հրապարակման) տեսանկյունից վտանգում են գույքի (սեփականության) անվտանգությունը, այլ նաև՝ տեղի կունենա Օրենքի վերը նշված սկզբունքների խախտում: 
	2. Ընդունվել է 
	2. Նախագծում կատարվել են համապատասխան փոփոխություններ

	
	
	3. Որոշման նախագծի 1-ին կետի 17-20, 2-րդ կետի 11-րդ ենթակետերում պահանջվում է ութ միլիոն դրամից կամ դրան համարժեք արտարժույթից ավելի արժեք ունեցող գույքի (թանկարժեք գույք) ոչ միայն արժեքը տրամադրել, այլև՝ այդ թանկարժեք գույքի նկարագրությունը, որպիսի տվյալի հանրայնացումն (հրապարակումն) իր մեջ ևս պարունակում է ոչ միայն սեփականության, այլ նաև անձի դեմ ուղղված հանցագործությունների վտանգ: Նույնպիսի խնդիր է առկա նաև Որոշման նախագծի 1-ին կետի 23-րդ և 2-րդ կետի 14-րդ ենթակետերի տվյալների հանրայնացման (հրապարակման) պարագայում (առկա կանխիկ դրամի մասին):
	3. Ընդունվել է
	3. Նախագծում կատարվել են համապատասխան փոփոխություններ

	
	
	4. Բացի այդ, հայտարարատու պաշտոնատար անձանց կողմից  սահմանված տվյալների հանրայնացման (հրապարակման) որոշակի սահմանափակումներ կիառվում են նաև միջազգային պրակտիկայում, օրինակ Արևելյան Եվրոպայի և Կենտրոնական Ասիայի այն երկրներում, որտեղ հայտարարագրերով պետք է տրամադրվեն մեծ թիվ կազմող անձնական տվյալներ, ապա հաճախ դրանց որոշ մասի հանրայնացումը (հրապարակումը) սահմանափակվում է (տես՝ https://www.oecd.org/daf/anti-bribery/48973261.pdf  հղումը):   
	4. Ընդունվել է ի գիտություն
	4. Տարբեր երկրներ ունեն տարբեր մոտեցումներ հրապարակման ենթական տվյալների ծավալի վերաբերյալ: Որոշ երկրներ հրապարակում են հայտարարագրերում ներկայացված ամբողջ ինֆրմացիան: Այդպիսի երկրներից են Դանիան, Մոնտենեգրոն, Ռումինիան Բոսնիա և Հերցեգովինան: Այլ երկրներում հայտարարագրման ենթակա տվյալները հրապարակվում են որոշ սահմանափակումներով: Օրինակ՝ Լատվիայում չի հրապարակվում հայտարարատուի անհատականացման տվյալները (անձնագրի,ID քարտի թվեր),  հասցեն և նրա փոխկապակցված անձանց տվյալները: Նմանատիպ կարգավորումներ կան Էստոնիայում, Ալբանիայում, Բուլղարիայում, Խորվաթիայում և այլն :

	4.
	ՀՀ շրջակա միջավայրի նախարարություն,
Գրություն թիվ 
1/04.3/1627-2020, 

2020-02-25
	Դիտողություններ և առաջարկություններ չկան

	---                               ---                
	---                               ---                

	5.
	ՀՀ առողջապահության նախարարություն,

Գրություն թիվ 
ԱԹ/11.1/3834-2020, 

2020-03-02
	Նախագծի 2-րդ կետն անհրաժեշտ է խմբագրել` ուժը կորցրած ճանաչվող ակտի անվանումն ամբողջությամբ շարադրելով:
Նախագծի հավելվածում օգտագործվում են «հայտարարատու պաշտոնատար անձի խնամակալության կամ հոգաբարձության տակ գտնվող անձ» և «հայտարարատու պաշտոնատար անձի խնամակալության և հոգաբարձության տակ գտնվող անձ» ձևակերպումները:

Հիմք ընդունելով «Նորմատիվ իրավական ակտերի մասին» օրենքի 16-րդ հոդվածը` առաջարկվում է նախագծի հավելվածը խմբագրել և ապահովել նշված ձևակերպումների միատեսակ կիրառումը:
	Ընդունվել է
	Նախագծում կատարվել են համապատասխան փոփոխություններ

	6.
	ՀՀ աշխատանքի և սոցիալական հարցերի նախարարություն,

Գրություն թիվ 
ԶԲ//5947-2020, 

2020-03-02
	1. նախագծի առաջին էջի վերևի աջ անկյունում գրել «ՆԱԽԱԳԻԾ» բառը՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 7-րդ մասը.
	1. Ընդունվել է
	1. Նախագծում կատարվել են համապատասխան փոփոխություններ

	
	
	2. նախագծում նշել իրավական ակտի բնույթը (Ն)՝ համաձայն «Նորմատիվ իրավական ակտերի մասին» օրենքի 11-րդ հոդվածի.
	2. Ընդունվել է
	2. Նախագծում կատարվել են համապատասխան փոփոխություններ

	
	
	3. նախագծի 1-ին կետի 2-րդ ենթակետում իրավական ակտին հղում կատարելիս նշել իրավական ակտի կրճատ անվանումը՝ համաձայն «Նորմատիվ իրավական ակտերի մասին» օրենքի 17-րդ հոդվածի 7-րդ մասի.
	3. Ընդունվել է
	3. Նախագծում կատարվել են համապատասխան փոփոխություններ

	
	
	4. նախագծի 2-րդ կետում իրավական ակտին հղում կատարելիս նշել իրավական ակտի լրիվ անվանումը՝ համաձայն «Նորմատիվ իրավական ակտերի մասին» օրենքի 17-րդ հոդվածի 8-րդ մասի:
	4. Ընդունվել է
	4. Նախագծում կատարվել են համապատասխան փոփոխություններ

	7.
	ՀՀ արտակարգ իրավիճակների նախարարություն,

Գրություն թիվ 
01/01.1/1446-2020, 

2020-03-02
	Դիտողություններ և առաջարկություններ չկան

	---                               ---                
	---                               ---                

	8.
	ՀՀ Էկոնոմիկայի նախարարություն,

Գրություն թիվ 
01/2420-2020, 

2020-03-02
	Դիտողություններ և առաջարկություններ չկան

	---                               ---   
	---                               ---   

	9.
	ՀՀ ֆինանսների նախարարություն,

Գրություն թիվ 
01/11-1/3088-2020, 

2020-03-03
	Դիտողություններ և առաջարկություններ չկան

	---                               ---   
	---                               ---   

	10.
	ՀՀ տնտեսական մրցակցության պաշտպանության պետական հանձնաժողով,

Գրություն թիվ 
571-2020, 

2020-03-03
	Դիտողություններ և առաջարկություններ չկան

	---                               ---   
	---                               ---   

	11.
	ՀՀ հաշվեքննիչ պալատ,
Գրություն թիվ 
Հպե-102, 

2020-02-28
	Անհրաժեշտ է որոշմամբ կամ օրենքով սահմանել որոշման հավելվածում կիրառված մերձավոր ազգակցությամբ կամ խնամիությամբ կապված անձանց շրջանակը: Մերձավոր ազգակցություն հասկացությունը, միգուցե կարելի է մեկնաբանել օրենքի անալոգիայով՝ ելնելով ՀՀ ընտանեկան օրենսգրքով որպես մերձավոր ազգական սահմանված անձանց թվարկումից, սակայն խնամիության կապով կապված անձանց շրջանակը տարբեր դեպքերում կամ տարբեր անձանց մոտ տարբեր կամայական մեկնաբանության առիթ ու կիրառման հնարավորություն կտա, որը խնդրահարույց է որոշման դրույթների կիրառման առումով:
Նպատակահարմար է որոշմամբ սահմանել լրացուցիչ իրավակարգավորումներ, որոնցով կկանոնակարգվեն հայտարարագրով ներկայացված անձանց և նրանց գույքի, եկամուտների վերաբերյալ տեղեկությունների հրապարակման սահմանափակումները, հաշվի առնելով Անձնական տվյալների պաշտպանության մասին ՀՀ օրենքով սահմանված՝ անձնական տվյալների հրապարակման վերաբերյալ իրավակարգավորումների առանձնահատկությունները, այդ թվում, օրինակ, տվյալների հրապարակման համար անձի համաձայնության առկայությունը:
	Չի ընդունվել
	Հանրային ծառայության մասին ՀՀ օրենքի 39-րդ հոդվածի 2-րդ մասով հստակ սահմանված է հայտարարատու պաշտոնատար անձի հետ մերձավոր ազգակցությամբ կամ խնամիությամբ կապված անձանց շրջանակը, այն է հայտարարատու պաշտոնատար անձի ամուսինը, ծնողը, զավակը, եղբայրը, քույրը, ամուսնու ծնողը, զավակը, եղբայրը և քույրը:
Միևնույն ժամանակ հարկ է նշել, որ Նախագծում կատարված փոփոխությունների արդյունքում մերձավոր ազգակցությամբ կամ խնամիությամբ կապված անձանց տվյալները չեն հրապարակվելու:

	12.
	ՀՀ տարածքային կառավարման և ենթակառուցվածքների նախարարություն,
Գրություն թիվ 
ՍՊ/21.1/5998-2020, 

2020-03-03
	1. «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջների համաձայն  իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
	1. Ընդունվել է
	1. Նախագծում կատարվել են համապատասխան փոփոխություններ

	
	
	2. Նախագծի նախաբանից հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը:
	2. Ընդունվել է
	2. Նախագծում կատարվել են համապատասխան փոփոխություններ

	
	
	3. Նախագիծը համապատասխանեցնել «Նորմատիվ իրավական ակտերի մասին» օրենքի 11-րդ հոդվածի պահանջներին:

1. 
	3. Ընդունվել է 
	3. Նախագծում կատարվել են համապատասխան փոփոխություններ

	13.
	ՀՀ քննչական կոմիտե,

Գրություն թիվ 
01/22/6331-20, 

2020-03-04
	Դիտողություններ և առաջարկություններ չկան

	---                               ---
	---                               ---

	14.
	ՀՀ պաշտպանության նախարարություն,

Գրություն թիվ 
ՊՆ/510/663-2020, 

2020-03-04
	Նախագծի հավելվածի 1-ին կետի 14-րդ ենթակետում «անչափահաս» բառը փոխարինել «չափահաս» բառով՝ հաշվի առնելով «Հանրային ծառայության մասին» օրենքի 43-րդ հոդվածի 3-րդ մասի պահանջները։
	Ընդունվել է
	Նախագծում կատարվել են համապատասխան փոփոխություններ

	15.
	ՀՀ գլխավոր դատախազություն,

Գրություն թիվ 
04/20/2932-20, 

2020-03-04
	Դիտողություններ և առաջարկություններ չկան

	---                               ---
	---                               ---

	16.
	Պետական եկամուտների կոմիտե,

Գրություն թիվ 
/3-4/12260-2020, 

2020-03-05
	1. «Անձնական տվյալների պաշտպանության մասին» ՀՀ օրենքի 3-րդ հոդվածի 1-ին մասի 1-ին կետի համաձայն՝ անձնական տվյալ է հանդիսանում ֆիզիկական անձին վերաբերող ցանկացած տեղեկություն, որը թույլ է տալիս կամ կարող է թույլ տալ ուղղակի կամ անուղղակի կերպով նույնականացնել անձի ինքնությունը: Ուստի առաջարկվում է հայտարարատու  պաշտոնատար անձի և նրա ընտանիքի անդամների մասին հրապարակման տվյալներ ցանկից հանել ծննդյան օրը, ամիսը, տարին:
	1. Ընդունվել է մասնակի
	1. Նախագծում կատարված փոփոխությունների արդյունքում հայտարարատու պաշտոնատար անձի ընտանիքի անդամների մասին հրապարակման ենթակա տվյալներից հանվել են ծննդյան օրը, ամիսը, տարին:
Միևնույն ժամանակ հարկ է նշել, որ միևնույն մոտեցումը չի կարող դրսևորվել հայտարարատու պաշտոնատար անձանց ծննդյան օրը, ամիսը, տարին հրապարակելու տեսանկյունից, հաշվի առնելով վերջինիս հանրամատչելի անձնական տվյալ հանդիսանալու հանգամանքը:

	
	
	2. Առաջարկվում է քննարկել գույք ձեռք բերելու դեպքում՝ գործարքի մյուս կողմի անվանումը կամ անունը, ազգանունը, հայրանունը և եկամուտ վճարողի (եկամուտ վճարող կազմակերպության անվանումը կամ ֆիզիկական անձի անունը, ազգանունը, հայրանունը) տվյալների հրապարակման նպատակահարմարության հարցը, հաշվի առնելով այն հանգամանքը, որ հրապարակման ենթակա է հայտարարատու  պաշտոնատար անձի և նրա ընտանիքի անդամների մասին տվյալներ, այլ ոչ թէ այլ անձանց մասին տվյալներ:
	2. Չի ընդունվել
	2. Ինչպես արդեն նշվեց, ելնելով Անձնական տվյալների պաշտպանության մասին ՀՀ օրենքի պահանջներից՝ Նախագծում ներառվել են հրապարակման ենթակա միայն այն տվյալները, որոնք պիտանի, անհրաժեշտ և չափավոր են հայտարարագրման համակարգի հետապնդած նպատակին հասնելու համար:

	
	
	3. նպատակահարմար ենք համարում դրամական միջոցների վերաբերյալ տվյալները հրապարակելիս չտարանջատել դրանք ըստ բանկային հաշիվների, էլեկտրոնային հաշիվների և կանխիկ ձևով առկա դրամական միջոցների, քանի որ այդ պարագայում կարող է վտանգվել անձի անձնական անվտանգությունը: 
	3. Չի  ընդունվել
	3. Հանրային հաշվետվողականության առումով կարևորվում է դրամական միջոցների նման տարանջատված կերպով հրապարակելը, հաշվի առնելով դրանց վերահսկելիության տարբերությունը՝ կախված նրանից, թե  դրամական միջոցը կանխիկ է, թե անկանխիկ: Բացի այդ դրամական միջոցները հայտարարագրելիս դրանք ներկայացվում են առանձին, և ոչ թե հանրագումարային կարգով:

	17.
	ՀՀ հատուկ քննչական ծառայություն,
Գրություն թիվ 
18-1640գ-20, 

2020-03-04
	Նախագծի 1-ին մասում ամրագրված բլանկետային նորմերում 4-23-րդ կետերն անհրաժեշտ է փոխարինել 5-24-րդ կետերով՝ ի կատարումն Նորմատիվ իրավական ակտերի մասին ՀՀ օրենքի 14-րդ հոդվածի 4-րդ մասի, այն է՝ հղումները կատարվում են հստակ և անուղղակի:
	Ընդունվել է
	Նախագծում կատարվել են համապատասխան փոփոխություններ

	18.
	ՀՀ կենտրոնական բանկ,
Գրություն թիվ 
15.1-06/000133-20, 

2020-03-05
	1. Նախագծով նախատեսվում է հրապարակել Հայտարարատու պաշտոնատար անձի, վերջինիս հետ մերձավոր ազգակցությամբ կամ խնամիությամբ կապված համատեղ չբնակվող անձանց, նրա ընտանիքի անդամների մասին տվյալներից ծննդյան օրը, ամիսը, տարին: Կարծում ենք այս տվյալները, ինչպես անձի անձնագրի տվյալները, նույնականացման համարը, հանրային ծառայությունների համարանիշը և այլ տվյալներ, անձնական տվյալների պաշտպանության մասին ՀՀ օրենքով հանդիսանում են անձնական տվյալներև ենթակա չեն հրապարակման:
	1. Ընդունվել է մասնակի
	1. Նախագծում կատարված փոփոխությունների արդյունքում հայտարարատու պաշտոնատար անձի հետ մերձավոր ազգակցությամբ կամ խնամիությամբ կապված անձանց վերաբերյալ ոչ մի տվյալ ենթակա չի լինելու հրապարակման, իսկ նրա ընտանիքի անդամների մասին տվյալներից չեն հրապարակվելու ծննդյան օրը, ամիսը, տարին:

	
	
	2. Նախագծով նախատեսվում է հրապարակել Հանձնած և վերադարձված ավանդների մասին հետևյալ տեղեկատվությունը՝

ա. Հայտարարատու պարտատիրոջ անունը, ազգանունը, հայրանունը.
բ. բանկի անվանումը.

գ. ավանդի գումարը.

դ. ավանդի արժույթը:
Նախատեսվում է նաև հրապարակել բաժնային, պարտքային և այլ արժեթղթերում ներդրումների մասին տեղեկատվությունը: Առաջարկում ենք բացառել ֆինանսական կազմակերպության անվանման (մասնավորապես՝ բանկային ավանդի կամ բանկի պարտատոմսի դեպքում՝ բանկի անվանման, իսկ ներդրումային կենսաթոշակային ֆոնդի փայի դեպքում՝ ներդրումային ֆոնդի և ֆոնդի կառավարչի անվանման) և ներդրման արժույթի  վերաբերյալ տեղեկատվության հրապարակումը՝ հաշվի առնելով տնտեսվարող սուբյեկտների և, հատկապես, ֆիզիկական անձանց վարքագծային զգայունությունը այդ տեղեկատվության նկատմամբ: Պաշտոնատար անձի նախընտրությունը որևէ կոնկրետ ֆինանսական կազմակերպության նկատմամբ կարող է մեկնաբանվել որպես անուղղակի խորհրդատվություն, և հանրության մոտ ձևավորել թյուր կարծիք տվյալ ֆինանսական կազմակերպության հարաբերական առավելության վերաբերյալ (կստեղծվեն սխալ խթաններ՝ misaligned incentives):

Տվյալ վարքագիծը կարող է հանգեցնել ավանդների կամ այլ ներդրումների չհիմնավորված տեղաշարժի մեկ ֆինանսական կազմակերպությունից դեպի մյուսը, ստեղծելով կենտրոնացվածության, իրացվելիության և ռիսկերի ոչ պատշաճ գնահատման խնդիրներ, ինչպես նաև կարող է ստեղծել ֆինանսական կազմակերպությունների գործունեության համար ազատ տնտեսական մրցակցության անհավասար պայմաններ:

Նույն տրամաբանությամբ խնդրահարույց է նաև ներդրման արժույթի հրապարակումը, որը ևս ենթադրում է այս կամ այն արժույթով խնայողությունների նախապատվության ուղղորդում, որին ևս բնորոշ են վերոնշյալ ռիսկերը կամ խնդիրները:
	2. Ընդունվել է մասնակի
	2. «Անձնական տվյալների պաշտպանության մասին» ՀՀ օրենքի  համակարգային վերլուծության արդյունքում, ակնհայտ է, որ սույն իրավահարաբերությունը առնչվում է երկու կարևորագույն՝ օրինականության և համաչափության  սկզբունքների: Սույն օրենքի համաձայն՝  անձնական տվյալներ մշակողը պարտավոր է անձնական տվյալները մշակել այն նվազագույն քանակով, որն անհրաժեշտ է օրինական նպատակներին հասնելու համար: Տվյալ պարագայում հայտարարատու անձի կողմից գործարքի մյուս կողմի վերաբերյալ հայտարարագրման ենթակա տվյալներն են վերջինիս անուն, ազգանուն, հայրանունը, ինչպես նաև հասցեն: Հաշվի առնելով «Անձնական տվյալների պաշտպանության մասին» ՀՀ օրենքի այն պահանջը, որ տվյալների մշակումը պետք է հետապնդի օրինական նպատակ, դրան հասնելու միջոցները պետք է լինեն պիտանի, անհրաժեշտ և չափավոր՝ որոշակի տարբեր
ակված մոտեցում է դրսևորվում այս 2 տվյալների հրապարակման տեսանկյունից: Հրապարակման ենթակա տվյալների ցանկը սահմանելիս կարևորվում են այն տվյալների հրապարակումը, որոնք անհրաժեշտ են հանրային հաշվետվողականության, հայտարարագրման ենթակա տվյալների թափանցիկության ապահովման նպատակով, որպեսզի հասարակությունը ինքնին հնարավորություն ունենա՝ ստուգելու  գործարքի կողմերի բարեխղճությունը, գործարքում կոռուպցիոն ռիսկերի բացակայությունը: Հետևաբար, եթե գործարքի մյուս կողմի հասցեի՝ որպես անձնական տվյալի մշակումը չի հետապնդի օրինաչափ նպատակ, այն պատճառաբանությամբ, որ այդ տվյալը անհրաժեշտ և չափավոր չէ վերոհիշյալ նպատակին հասնելու տեսանկյունից, ապա գործարքի մյուս կողմի անվան, ազգանվան, հայրանվան հրապարակումը բխում է «Անձնական տվյալների պաշտպանության մասին» ՀՀ օրենքով սահմանված համաչափության սկզբունքից:
Հարկ է նշել, որ գործարքի մյուս կողմի անուն, ազգանուն, հայրանունը հրապարակելը չի հակասում «Անձնական տվյալների պաշտպանության մասին» ՀՀ օրենքի 26-րդ հոդվածի պահանջին: Նախ, վերոնշյալ տվյալը չի համարվում  հատուկ կատեգորիայի անձնական տվյալ, իսկ առանց անձնական տվյալների սուբյեկտի համաձայնության անձնական տվյալները երրորդ անձանց փոխանցելու կամ տվյալներից օգտվելու հնարավորություն տրամադրելու մշակողի իրավունքը բխում է Հանրային ծառայության մասին ՀՀ  օրենքից: Դեռ ավելին, ՀՀ կառավարության կողմից է սահմանվում ինչպես հայտարարագրման, այնպես էլ հրապարակման ենթակա տվյալների ցանկը:  Բացի այդ, Կոռուպցիայի կանխարգելման հանձնաժողովը ապահովվում է վերոնշյալ տվյալի բավարար պաշտպանության մակարդակը և այն որևէ կերպ չի վտանգվում՝ համապատասխան անձնական տվյալները հրապարակվելու պարագայում:
Ուտի, գործարքի մյուս կողմի անուն, ազգանուն, հայրանունը հրապարակման ենթակա անհրաժեշտ, չափավոր և պիտանի տվյալ է: Բացի այդ այս տվյալի մշակումը, այն է՝ հրապարակումը, իրականացվում է օրինական և որոշակի նպատակներով, որպիսի պայմաններում  բացառվում է դրա օգտագործումը այլ նպատակներով:
Հարկ է նշել, որ ֆինանսական կայունության ապահովման կարևորությունը հաշվի առնելով՝ Նախագծում կատարված փոփոխությունների արդյունքում  բանկային ավանդի պարագայում չի հրապարակվելու բանկի անվանումը, իսկ արժեթղթերի և այլ ներդրումների դեպքում՝ ընկերության անվանումը: ։
Միևնույն ժամանակ, անդրադառնալով ներդրման արժույթը չհրապարակելու վերաբերյալ առաջարկությանը, հարկ է նշել, որ գործող կարգավորման պայմաններում վերջինս ներառված է հրապարակման ենթակա տվյալների ցանկում: Եվ սույն Նախագծով ներդրման արժույթը չհրապարակելը մեկ քայլ հետընթաց է հյայտարարագրման համակարգի հետապնդած սկբունքներից: Բացի այդ առաջկայազուրկ կլինի ներդրման արժեքը հրապարակելը՝ առանց նշելու արժույթը:

	
	
	3. Նախագծի 1-ին մասի 34-53-րդ կետերում կատարված են սխալ հղումներ, առաջարկում ենք ուղղել:

Նախագծի 1-ին մասի 39-52-րդ կետերում և 2-րդ մասի 27-34-րդ կետերը թերի են: Առաջարկում ենք լրացնել և նշել, թե ում կողմից ներկայացված տվյալների մասին է խոսքը:
	3. Ընդունվել է
	3. Նախագծում կատարվել են համապատասխան փոփոխություններ

	19.
	ՀՀ արտաքին գործերի նախարարություն,

Գրություն թիվ 
1111/4486-20, 
2020-03-05
	Դիտողություններ և առաջարկություններ չկան

	---                               ---
	---                               ---

	20.
	ՀՀ Քաղաքաշինության կոմիտե,

Գրություն թիվ 
01/18.1/1420-2020, 
2020-03-05
	Նախագծի 1-ին կետի.

5-րդ «է» և «ը» ենթակետերում, 6-րդ «է» և «զ» ենթակետերում, 8-րդ «է» և «ը» ենթակետերում «անշարժ գույքը ձեռք բերելու օրը, ամիսը, տարին.» բառերը փոխարինել                            «անշարժ գույքի նկատմամբ իրավունքի գրանցման օրը, ամիսը, տարին.» բառերով, «անշարժ գույքը ձեռք բերելու եղանակը.» բառերը փոխարինել «անշարժ գույքի նկատմամբ իրավունքի գրանցման հիմքը.» բառերով: 
	Չի ընդունվել
	Հասկացությունների նման կերպ սահմանումը ինքնանպատակ չէ և բխում է Հանրային ծառայության մասին ՀՀ օրենքից:

	21.
	Նախարարական պետաիրավական կոմիտե
	1. Նախագծի 2-րդ կետում ուժը կորցնող որոշման անվանումը սխալ է նշված /որոշումը փոփոխվել է ՀՀ կառավարության 17.08.2017թ. N 993-Ն որոշմամբ/:
	1. Ընդունվել է
	1. Նախագծում կատարվել են համապատասխան փոփոխություններ

	
	
	2. 2018 թվականի մարտի 23-ին ընդունված «Հանրային ծառայության մասին» Հայաստանի Հանրապետության օրենքով (ՀՕ-206-Ն) ամբողջությամբ վերանայվել է հանրային ծառայության համակարգը: 

Հայաստանի Հանրապետության կառավարության՝ 2020 թվականի հունվարի 30-ի N 102-Ն որոշմամբ (այսուհետ՝ Որոշում) հայտարարագրման ենթակա տվյալները համապատասխանեցվել են գործող օրենսդրական կարգավորումներին: Որոշմամբ հաստատվել է հայտարարագրի 4 ձև՝ 

1) հայտարարատու պաշտոնատար անձի գույքի, եկամուտների և շահերի, նրա ընտանիքի անդամների գույքի և եկամուտների տարեկան հայտարարագրի օրինակելի ձևը՝ համաձայն N 1 հավելվածի.

2) պետական հայեցողական պաշտոն զբաղեցնող անձանց, քաղաքացիական ծառայության ղեկավար պաշտոնների 1-ին և 2-րդ ենթախմբերի պաշտոն զբաղեցնող անձանց, արտաքին գործերի նախարարության գլխավոր քարտուղարի, զինվորական ծառայության բարձրագույն պաշտոն զբաղեցնող անձանց, ոստիկանության, հարկային, մաքսային, քրեակատարողական և դատական ակտերի հարկադիր կատարումն ապահովող ծառայությունների գլխավոր պաշտոն զբաղեցնող անձանց և նրանց ընտանիքի անդամների գույքի և եկամուտների տարեկան հայտարարագրի օրինակելի ձևը՝ համաձայն N 2 հավելվածի.

3) հայտարարատու պաշտոնատար անձի՝ պաշտոնեական պարտականություններն ստանձնելու կամ պաշտոնեական պարտականությունները դադարեցնելու օրվա դրությամբ առկա գույքի, եկամուտների և շահերի, նրա ընտանիքի անդամների գույքի և եկամուտների հայտարարագրի օրինակելի ձևը՝ համաձայն N 3 հավելվածի.

4) պետական հայեցողական պաշտոն զբաղեցնող անձանց, քաղաքացիական ծառայության ղեկավար պաշտոնների 1-ին և 2-րդ ենթախմբերի պաշտոն զբաղեցնող անձանց, արտաքին գործերի նախարարության գլխավոր քարտուղարի, զինվորական ծառայության բարձրագույն պաշտոն զբաղեցնող անձանց, ոստիկանության, հարկային, մաքսային, քրեակատարողական և դատական ակտերի հարկադիր կատարումն ապահովող ծառայությունների գլխավոր պաշտոն զբաղեցնող անձանց` պաշտոնեական պարտականություններն ստանձնելու կամ պաշտոնեական պարտականությունները դադարեցնելու օրվա դրությամբ առկա գույքի, եկամուտների և նրանց ընտանիքի անդամների գույքի և եկամուտների հայտարարագրի օրինակելի ձևը՝ համաձայն N 4 հավելվածի:

Որոշմամբ հայտարարատու պաշտոնատար անձինք առանձնացվել են պետական հայեցողական պաշտոն զբաղեցնող անձանց, քաղաքացիական ծառայության ղեկավար պաշտոնների 1-ին և 2-րդ ենթախմբերի պաշտոն զբաղեցնող անձանց, արտաքին գործերի նախարարության գլխավոր քարտուղարի, զինվորական ծառայության բարձրագույն պաշտոն զբաղեցնող անձանց, ոստիկանության, հարկային, մաքսային, քրեակատարողական և դատական ակտերի հարկադիր կատարումն ապահովող ծառայությունների գլխավոր պաշտոն զբաղեցնող անձանցից:

Այս  նախագծով այս մասն առանձնացված չէ:

Նախագծի հավելվածը 2 կետ ունի, որոնցից մեկում նշված են հայտարարատու պաշտոնատար անձի տարեկան հայտարարագրի հրապարակման ենթակա տվյալները, մյուսում՝  հայտարարատու պաշտոնատար անձի պաշտոնեական պարտականությունները դադարեցնելու օրվա դրությամբ ներկայացվող հայտարարգրից հրապարակման ենթակա տվյալները: Բոլորը համարվել են հայտարարատու անձինք: 

Կարծում եմ, անհրաժեշտ է ավելացնել պետական հայեցողական պաշտոն զբաղեցնող անձանց, քաղաքացիական ծառայության ղեկավար պաշտոնների 1-ին և 2-րդ ենթախմբերի պաշտոն զբաղեցնող անձանց, արտաքին գործերի նախարարության գլխավոր քարտուղարի, զինվորական ծառայության բարձրագույն պաշտոն զբաղեցնող անձանց, ոստիկանության, հարկային, մաքսային, քրեակատարողական և դատական ակտերի հարկադիր կատարումն ապահովող ծառայությունների գլխավոր պաշտոն զբաղեցնող անձանց բաժինները ևս:
	2. Ընդունվել է ի գիտություն
	2. Հաշվի առնելով, որ պետական հայեցողական պաշտոն զբաղեցնող անձանց, քաղաքացիական ծառայության ղեկավար պաշտոնների 1-ին և 2-րդ ենթախմբերի պաշտոն զբաղեցնող անձանց, արտաքին գործերի նախարարության գլխավոր քարտուղարի, զինվորական ծառայության բարձրագույն պաշտոն զբաղեցնող անձանց, ոստիկանության, հարկային, մաքսային, քրեակատարողական և դատական ակտերի հարկադիր կատարումն ապահովող ծառայությունների գլխավոր պաշտոն զբաղեցնող անձանց և նրանց ընտանիքի անդամների կողմից ներկայացվելիք հայտարարագրման ենթակա տվյալները, բացառությամբ շահերի հայտարարգրման ենթակա տվյալների, ներառված են սույն Նախագծում, ուստի կրկնությունից խուսափելու առումով նպատակահարմար չէ անհարկի ծանրաբեռնել հրապարակման ենթակա տվյալների ցանկը:
Միևնույն ժամանակ, տարակարծություններից խուսափելու նպատակով Նախագծի հղմամբ պարզաբանվում է, որ հրապարակման ենթակա տվյալների ցանկը կիրառելի է նաև պետական հայեցողական պաշտոն զբաղեցնող անձանց, քաղաքացիական ծառայության ղեկավար պաշտոնների 1-ին և 2-րդ ենթախմբերի պաշտոն զբաղեցնող անձանց, արտաքին գործերի նախարարության գլխավոր քարտուղարի, զինվորական ծառայության բարձրագույն պաշտոն զբաղեցնող անձանց, ոստիկանության, հարկային, մաքսային, քրեակատարողական և դատական ակտերի հարկադիր կատարումն ապահովող ծառայությունների գլխավոր պաշտոն զբաղեցնող անձանց և նրանց ընտանիքի անդամների ներկայացրած գույքի և եկամուտների հայտարարագրերի նկատմամբ:

	
	
	3. Հավելվածի մի շարք ենթակետերում նշված է «գործարքի մյուս կողմի անվանումը կամ անունը ազգանունը» (կետ 1, ենթակետ 6, 10, 11, 13...): Գործարքի կողմի միայն անուն ազգանուն նշելը, կարծում եմ, թերի տեղեկություն է, քանի որ նույն տվյալներով՝ անուն, ազգանունով, հնարավոր են բազմաթիվ համընկնումներ: Հետևաբար, անհրաժեշտ է գործարքի կողմին վերաբերող հրապարակման ենթակա տվյալներում ներառել նաև հայրանունը, կամ ընդհանրապես, հանել այս ենթակետը, եթե, գտնում են, որ այդչափ տվյալների հրապարակումը կարող է տվյալների սուբյեկտի նույնականացման հիմք հանդիսանա և հակասի «Անձնական տվյալների պաշտպանության մասին» ՀՀ օրենքի դրույթներին, այն է՝ անձնական տվյալներն առանց տվյալների սուբյեկտի համաձայնության չեն կարող օգտագործվել այլ նպատակներով և փոխանցվել այլ անձանց:  

Մյուս կողմից սակայն, Նախագծի հավելվածի 1-ին կետի 15-րդ ենթակետի «դ» պարբերությունում հրապարակման ենթակա տվյալներում ներառված է «պարտապանի անվանումը կամ անունը, ազգանունը, հայրանունը»: Մի դեպքում  տվյալների սուբյեկտի պարագայում հրապարակում ենք անձի անվանման ամբողջական տվյալները, մյուս դեպքում՝ մասամբ: Պետք է ընդհանրացնել:
	3. Ընդունվել է
	3. Նախագծում կատարվել են համապտասխան փոփոխություններ

	
	
	4. Նախագծի հավելվածի 1-ին կետի 39-52-րդ ենթակետերում և 2-րդ կետի 27-34-րդ ենթակետերում անհրաժեշտ է նշել, թե ում կողմից հայտարարագրված տվյալներն են հրապարակվում: 

Մասնավորապես, 1-ին կետի 39-52-րդ ենթակետերում անհրաժեշտ է ավելացնել «հայտարարատու պաշտոնատար անձի ընտանիքի անդամ» բառերը՝ համապատասխան հոլովաձևերով և լրացնող բառերով:
	4. Ընդունվել է
	4. Նախագծում  կատարվել են համապատասխան փոփոխություններ

	
	
	5. 2-րդ կետի 27-34-րդ ենթակետերում անհրաժեշտ է ավելացնել ««հայտարարատու պաշտոնատար անձի ընտանիքի անդամին սեփականության իրավունքով պատկանող» և «՝ պաշտոնեական պարտականությունները ստանձնելու կամ դադարեցնելու օրվա դրությամբ» բառերը՝ համապատասխան դասավորվածությամբ և հոլովաձևերով:
	5. Ըդնունվել է ի գիտություն
	5. Հայտարարագրման ենթակա ոչ բոլոր տվյալների պարագայում տեղին է կիրառել ««հայտարարատու պաշտոնատար անձի ընտանիքի անդամին սեփականության իրավունքով պատկանող» հասկացությունը, օրինակ՝ կանխիկ դրամական միջոցը հայտարարատուին սեփականության իրավունքով չի պատկանում:

Ինչ վերաբերում է մյուս առաջարկությանը, ապա Նախագծի հավելվածի 2-րդ կետից (Հայտարարատու պաշտոնատար անձի՝ պաշտոնեական պարտականությունները ստանձնելու կամ դադարեցնելու օրվա դրությամբ առկա գույքի, եկամուտների և շահերի, նրա ընտանիքի անդամի գույքի և եկամուտների հայտարարագրում ներառված՝ հրապարակման (տրամադրման) ենթակա տվյալներն են.) պարզ է, որ 2-րդ կետում ներառված տվյալները վերաբերում են  հայտարարատու պաշտոնատար անձի՝ պաշտոնեական պարտականությունները ստանձնելու կամ դադարեցնելու օրվա դրությամբ առկա գույքի, եկամուտների և շահերի, նրա ընտանիքի անդամի գույքի և եկամուտների հայտարարագրում ներառված՝ հրապարակման (տրամադրման) ենթակա տվյալներին: 

	
	
	6. Նախագծի հավելվածի 2-րդ կետի 11-րդ ենթակետում «առկա» բառից առաջ անհրաժեշտ է լրացնել ««Հանրային ծառայության մասին» ՀՀ օրենքի իմաստով» բառերը՝ համապատասխանեցնելով 1-ին կետի 17-րդ ենթակետին:
	6. Ընդունվել է
	6. Նախագծում կատարվել են համապատասխան փոփոխություններ:


� Այսուհետ՝ Նախագիծ





